
MASALAH KARIES BOTOL SUSU 

 

Karies botol susu adalah kerosakan gigi pada kanak‐kanak akibat dari penyusuan. Masalah kerosakan gigi 
ini disebabkan bayi atau kanak‐kanak dibiarkan tidur dengan menghisap susu, air manisan,atau air soda. 
Tindakbalas cairan ini dengan bakteria di dalam mulut akan menghasilkan asid yang akan merosakkan 
gigi.   

Karies botol susu biasanya terjadi pada gigi hadapan atas. Gigi akan bertukar menjadi warna coklat atau 
kehitaman. Jika dibiarkan berterusan akan menimbulkan kesakitan, kesukaran mengunyah, mengganggu 
pertuturan dan emosi kanak‐kanak. 

Karies botol susu ini boleh dicegah dengan langkah‐langkah berikut : 

 Jangan biarkan bayi tertidur dengan botol mengandungi susu di dalam mulut 

 Jangan mencampurkan gula atau air manisan dalam susu 

 Hentikan penggunaan botol pada kanak‐kanak secara beperingkat 

 Bersihkan gigi bayi selepas makan dengan tuala atau kain lembut dan bersih 

 Bawa berjumpa doktor apabila berusia 2‐3 tahun 

Ketahuilah, kesihatan mulut perlu untuk hidup sihat. Hargailah gigi anak anda dan kesihatan gigi anak 
anda di tangan anda 


